
REPUBLIKA E KOSOVits· PEnYIiJIHK'A KOCORO· REl'UBUC OF KOSOVO 

GJYKATA KUSHTETUESE 

YCTABHH CYll 


CONSTITUTIONAL COURT 


Prishtine, me 6 Qcrshor 2018 
Nr.ref.: RK .244/ .8 

AKTVENDIM PER PAPRANUESHMERI 

ne 

rastin nr. KI03/18 

Parashtrues 

AzizMorina 

Vleresim i kushtetutshmerise se Aktvendimit te Gjykates Supreme te 

Kosoves, Rev. nr. 150/2017, te 29 qershorit 2017 


GJYKATA KUSHTETUESE E REPUBLIKES SE KOSOvES 


e perbere nga: 

Arta Rama-Hajrizi, kryetare 
Ivan Cukalovic, zevendeskryetar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Bekim Sejdiu, gjyqtar 
Selvete Gerxhaliu-Krasniqi, gjyqtare dhe 
Gresa Caka-Nimani, gjyqtare 

Parashtruesiikerkeses 

1. 	 Kerkesa eshte dorezuar nga Aziz Morina, me banim ne Prizren (ne tekstin e 
metejme: parashtruesi i kerkeses). 



Vendimi i kontestuar 

2. 	 Parashtruesi i kerkeses konteston Aktvendimin e Gjykates Supreme te Kosoves, 
Rev. nr. 150/2017, te 29 qershorit 2017. Vendimi i kontestuar i eshte dorezuar 
parashtruesit te kerkeses me 16 gusht 2017. 

Objekti i ~eshtjes 

3. 	 Objekt i ~eshtjes eshte vleresimi i kushtetutshmerise se vendimit te kontestuar, 
me te cilin pretendohet te jete shkelur e drejta e parashtruesit te kerkeses e 
garantuar me nenin 24 [Barazia para Ligjit], nenin 31 [E Drejta per Gjykim te 
Drejte dhe te Paanshem] te Kushtetutes se Republikes se Kosoves Cne tekstin e 
metejme: Kushtetuta). 

Baza juridike 

4. 	 Kerkesa bazohet ne paragrafin 7, te nenit 113 [Juridiksioni dhe Palet e 
Autorizuara] te Kushtetutes, ne nenet 22 [Procedimi i kerkeses] dhe 47 
[Kerkesa individuale] te Ligjit per Gjykaten Kushtetuese te Republikes se 
Kosoves, nr. 03/L-121 Cne tekstin e metejme: Ligji) dhe rregullin 29 
[Parashtrimi i kerkesave dhe pergjigjeve] te RregulJores se punes se Gjykates 
Kushtetuese Cne tekstin e metejme: Rregulloxja e punes). 

Procedura ne Gjykaten Kushtetuese 

5. 	 Me 19 dhjetor 2017, parashtruesi i kerkeses e dorezoi kerkesen ne Gjykaten 
Kushtetuese te Republikes se Kosoves Cne tekstin e metejme: Gjykata). 

6. 	 Me 9 janar 2018, Kryetarja e Gjykates caktoi gjyqtaren Snezhana Botusharova 
gjyqtare raportuese dhe Kolegjin shqyrtues, te perbere nga gjyqtaret: Altay 
Suroy Ckryesues), Arta Rama-Hajrizi dhe Gresa Caka-Nimani. 

7. 	 Me 16 janar 2018, Gjykata njoftoi parashtruesin per regjistrimin e kerkeses dhe 
kerkoi nga ai qe te dorezoje formularin e plotesuar te kerkeses dhe dokumentet 
shtese ne Gjykate. Nje kopje e kerkeses i eshte derguar edhe Gjykates Supreme 
te Kosoves Cne tekstin e metejme: Gjykata Supreme). 

8. 	 Me 1 shkurt 2018, parashtruesi e dorezoi formularin e plotesuar te kerkeses 
dhe dokumentet perkatese. 

9. 	 Me 23 maj 2018, Kolegji shqyrtues shqyrtoi raportin e gjyqtarit raportues dhe i 
rekomandoi Gjykates papranueshmerine e kerkeses. 

Permbledhja e fakteve 

10. 	 Parashtruesi i kerkeses ishte punetor i Ministrise se Drejtesise se Republikes se 
Kosoves Cne tekstin e metejme: punedhenesi). 

11. 	 Me 5 shtator 2007, Komisioni disiplinor i Punedhenesit, me Vendimin nr. 130 
vendosi t'ia nderprese marredhenien e punes parashtruesit te kerkeses. 
Vendimi i punedhenesit per nderprerjen e marredhenies se punes bazohet ne 

konstatimin se parashtruesi i kerkeses kishte bere shkelje te rende te rregullave 
disiplinore, perkatesisht mungese te paautorizuar ne vendin e punes dhe nuk 
kishte parashtruar kerkese per pushim mjekesor. 

12. 	 Parashtruesi i kerkeses vazhdoi me mjete administrative ne Komisionin per 
ankesa te Punedhenesit dhe u ankua prane Keshillit te Pavarur Mbikeqyres te 
Kosoves (KPMK) kunder vendi mit per nderprerjen e marredhenies se tij te 
punes dhe kerkoi pagesen e pagave te papaguara. Keto procedura ishin te 
pasuksesshme, dhe parashtruesi parashtroi konflikt administrativ ne Gjykaten 
Supreme. 

13. 	 Me Vendimin A. nr. 984/2008 te 20 gushtit 2008, Gjykata Supreme ne 
juridiksionin administrativ e shpalli veten jokompetente. Gjykata Supreme 
deklaroi se Gjykata Komunale ne Prishtine ishte gjykate kompetente. 

14. 	 Me pas, parashtruesi i kerkeses parashtroi kerkese ne proceduren kontestimore 
ne Gjykaten Komunale ne Prishtine, duke kerkuar nga gjykata qe ta detyroje 
punedhenesin t'ia kompensoje atij pagat e plota per semundje ne vendin e 
punes plus nje kompensim me gjysme page per nje periudhe tjeter kohore. 

15. 	 Me 17 tetor 2012, me Aktgjykimin Cl. nr. 331/2008, Gjykata Komunale ne 
Prishtine e refuzoi padine e parashtruesit te kerkeses si te pabazuar. Ne 
aktgjykimin e saj, Gjykata Komunale, nder te tjera, arsyetoi: 

"kerkesa e paditesit [. . .] eshte e pabazuar per arsye se bazuar ne 
Udhezimin Administmtiv nr. 2003/10 [ . ..Jpushimi me pagese per shkak te 
semundjeve ne pune autorizohet nga autoriteti i punesimit, pas zhvillimit 
te procedumve te pampam per aksidente dhe semundje ne pune [. . .] 
paditesi nuk e ka raportuar aksidentin - semundjen ne pune [. . .] por ne 
menyre te njeanshme pa aprovim paraprak te autoritetit te punesimit, ka 
shkuar ne pushim mjekesor". 

16. 	 Me 11 dhjetor 2012, parashtruesi i kerkeses ushtroi ankese kunder Aktgjykimit 
te Gjykates Komunale ne Prishtine. 

17. 	 Me 30 korrik 2013, me Vendi min Cl. nr. 331/2008, Gjykata Themelore ne 
Prishtine (ne tekstin e metejme: Gjykata Themelore) hodhi poshte ankesen e 
parashtruesit, sepse parashtruesi i kerkeses nuk kishte paguar taksen e kerkuar 
gjyqesore. 

18. 	 Ne nje date te paspecifikuar, parashtruesi parashtroi ankese ne Gjykaten e 
Apelit kunder Aktvendimit te Gjykates Themelore, Cl. nr. 331/2008, te 30 
korrikut 2013, duke pretenduar, nder te tjera, se, si person i papune, ai eshte i 
liruar nga pages a e takses gjyqesore. 

19. 	 Me 4 dhjetor 2015, me Aktvendimin AC. nr. 2777/13, Gjykata e Apelit refuzoi 
ankesen e parashtruesit si te pabazuar dhe vertetoi vendi min e Gjykates 
Themelore. 

20. 	 Ne nje date te paspecifikuar, parashtruesi parashtroi kerkese per revizion ne 
Gjykaten Supreme kunder vendimit te Gjykates se Apelit. 

21. 	 Me 27 qershor 2017, me Aktvendimin Rev. nr. 150/2017, Gjykata Supreme e 
hodhi poshte kerkesen e parashtruesit per revizion si te palejueshme. 

22. 	 Duke iu referuar dispozitave te Ligjit per Proceduren Kontestimore (ne tekstin 
e metejme: LPK), bazuar ne llogaritjen e vleres se kerkeses se parashtruesit ne 
proceduren kontestimore, Gjykata Supreme konstatoi se revizioni ne kete 
~eshtje ligjore nuk eshte i lejueshem, sepse viera e kontestit te 
mosmarreveshjes eshte nen vleren e pragut te kerkuar per revizion ne kuptim 
te dispozitave te Ligjit te lartpermendur. 

Pretendimet e parashtruesit te kerkeses 

23. 	 Ne kerkesen e tij, parashtruesi i kerkeses pretendon se "[ ... Jse me eshte shkelur 
e drejta per nji gjykim te d,·ejte te paanshem e garantuar me Kushtetuten e 
Republikes se Kosoves dhe te Konventave Nderkombetare qe jane te 
zbatueshme drejtperdrejt me Kushtetuten e Republikes se Kosoves". 

24. 	 Parashtruesi me tej pretendon se ai eshte i diskriminuar, per shkak se ishte i 
papune dhe ai beson se nuk ishte i detyruar te paguante ndonje takse 
g)yqesore. 

25. 	 Ne fund, parashtruesi kerkon qe Gjykata t'i shpalle aktvendimet e gjykates "[' .. J 
te pavlefshme dhe Gjykata ne pajtim me Kushtetuten dhe ligjet ne fuqi ta 
shqyrtoje ne menyre meritore padine time dhe te vendos ne pajtim me ligjin e 
jo si<; ka vepru per shkak te pamundesise se pageses se takses ankimimin tim 
ta hudhe pa e shqyrtum·fare". 

Pranueshmeria e kerkeses 

26. 	 Gjykata se pari shqyrton nese parashtruesi i kerkeses i ka permbushur kushtet 
e pranueshmerise, te percaktuara me Kushtetute, te parashikuara me tej me 
Ligj dhe te parapara me Rregullore te punes. 

27. 	 Ne lidhje me kete, Gjykata i referohet paragrafeve 1 dhe 7 , te nenit 113 
[Juridiksioni dhe Palet e Autorizuara] te Kushtetutes, te cilet percaktojne: 

"1. Gjykata Kushtetuese vendos vetem per rastet e ngritura para gjykates 
ne menyre ligjore nga pala e autorizuar. 

[ ... J 

"7 Individetjane te autorizuar te ngrene shkeljet nga autoritetet publike te 
te drejtave dhe lirive te tyre individuale, te garantuara me Kushtetute, 
mirepo vetem pasi te kene shteruar te gjitha mjetet juridike te percaktuara 
me lig/'. 

28. 	 Ne lidhje me kete, Gjykata konsideron se parashtruesi i kerkeses eshte pale e 
autorizuar dhe i ka shteruar te gjitha mjetet juridike ne dispozicion. 

29. Megjithate, Gjykata i referohet edhe nenit 49 [Afatet] te Ligjit, i cili percakton: 

"Kerkesa parashtrohet brenda afatit prej kater (4) muajve. Afatifillon te 
eee qe nga dita kur parashtruesit i eshte dorezuar vendimi gjyqesor. ['.T. 

30. 	 Gjykata gjithashtu i referohet rregullit 36 (1) (c) te Rregullores se punes, i cHi 
parasheh: 

"Gjykata mund ta shqyrtoje nje kerkese nese: 

[' ..J 

(c) kerkesa parashtrohet brenda 4 (kater) muajsh nga dita e dorezimit 
te vendimit te mjetit te fundit juridik efektiv te parashtruesi [. ..]". 

31. 	 Ne fillim, Gjykata i referohet dates se dorezimit te kerkeses per vendi min 
perfundimtar dhe dates se parashtrimit te kerkeses ne Gjykate per te vleresuar 
nese parashtruesi e ka dorezuar kerkesen brenda afatit te caktuar prej 4 (kater) 
muajve. 

32. 	 Ne lidhje me kete, Gjykata rikujton qe vendimi i fundit ne rastin e 
parashtruesit te kerkeses eshte Aktvendimi i Gjykates Supreme, i 27 qershorit 
2017. Gjykata Supreme e kishte hedhur poshte kerkesen e parashtruesit per 
revizion, si te palejueshme, sepse vIera e lendes se kontestit eshte nen vleren e 
pragut e percaktuar ne dispozitat e LPK-se. 

33. 	 Ne kete kerkese, parashtruesi i kerkeses pretendon se Aktvendimin e Gjykates 
Supreme, Rev. nr. 150/17, e ka pranuar me 20 nentor 2017. 

34. 	 Megjithate, Gjykata veren se letra per pranim e Gjykates Themelore tregon se 
parashtruesi ka pranuar vendimin e kontestuar te Gjykates Supreme me 16 
gusht 2017. 

35. 	 Ne lidhje me kete, Gjykata i referohet rregullit 27 te Rregullores se punes, i cili 
percakton kete: 

(3) Kur periudha shprehet me muaj, ajo perfundon me kalimin e dites se 
njejte kalendm·ike te muajit me diten gjate te ciles ka ndodhur ngjarja ose 
veprimi peT· te cilin duhet te llogaritet periudha kohore". 

[. ..] 

(6) Ndryshe, nese periudha perfundon te shtunen, te dielen ose ne ndonje 
feste zyrtm·e, ajo do te vazhdoje deri ne fund te dites se pare te punes qe . .v)en pas sa). 

36. 	 Bazuar ne shkresat e lendes, Gjykata veren se afati per dorezimin e kerkeses ne 
Gjykate ka perfunduar me 16 dhjetor 2017, qe ishte e shtune. Rrjedhimisht, 
afati 4 (kater) mujor per parashtrimin e kerkeses ka skaduar te henen, me 18 
dhjetor 2017. 

37. 	 Parashtruesi e dorezoi kerkesen e tij me poste, te postuar me 19 dhjetor 2017. 

38. 	 Prandaj, Gjykata konstaton se kerkesa nuk eshte dorezuar brenda afatit Jigjor 
te parapare ne nenin 49 te Ligjit dhe rregullit 36 (1) (c) te RreguJlores se punes. 

39. 	 Gjykata perserit se qeJlimi i afatit Iigjor prej 4 (kater) muajsh, sip as nenit 49 te 
Ligjit dhe rregullit 36 (1) (c) te RreguJlores se punes, eshte qe te promovoje 
siguri juridike, duke siguruar qe rastet qe ngrene ~eshtje kushtetuese te 
trajtohen brenda nje periudhe te arsyeshme dhe se vendimet e meparshme nuk 
jane vazhdimisht te hapura per t'u kontestuar (Shih vendimin e GJEDNJ-se 
per pranueshmeri, O'Loughlin dhe te tjeret kunder Mbreterise se Bashkuar, 
parashtresa nr. 23274/04, dhe shih: rasti i Gjykates Kushtetuese nr. Kl140/13, 
Ramadan Cakiqi, Aktvendim per papranueshmeri i 17 marsit 2014, paragrafi 
24)· 

40. 	 Gjykata veren se eshte detyre e parashtruesve te kerkeses, apo perfaqesuesve te 
tyre, qe te veprojne me 'kujdes te nevojshem' (due diligence) per t'u siguruar se 
kerkesat e tyre per mbrojtje te te drejtave dhe Iirive themelore jane dorezuar 
brenda afatit ligjor 4 (kater) mujor, te parapare me nenin 49 te Ligjit dhe 
specifikuar me tej me rregullin 36 (1) (c) te RreguJlores se punes (Shih Vendimi 
i GJEDNJ-se i 17 shtatorit 2014, Mocanu dhe te tjeret kunder Rumanise, 
parashtresat nr. 10865/09,45886/07 dhe 32431/08, paragrafet 263-267). 

41. 	 Ne perfundim, Gjykata konstaton se kerkesa e parashtruesit eshte e 
papranueshme sepse eshte e paafatshme. 

PER KETO ARSYE 


Gjykata Kushtetuese e Kosoves, ne pajtim me nenin 49 te Ligjit dhe rregullin 36 (1) 
(c) te Rregullores se punes, ne seancen e mbajtur me 23 maj 2018, njezeri 

VENDOS 

1. 	 TA DEKLAROJE kerkesen te papranueshme; 

II. 	 T'UA KUMTOJE kete vendim pal eve; 

III. 	 TA PUBLIKOJE kete vendim ne Gazeten Zyrtare, ne pajtim me nenin 
20-4 te Ligjit; dhe 

IV. 	 Ky vendim hyn ne fuqi menjehere. 

Gjyqtarja raportuese 

Snezhana Botusharova 

